
Fråsegn til høyring og offentleg ettersyn for Grøn omstilling av
Mongstad (planid: 46312020006), Alver kommune

Direktoratet for mineralforvaltning med Bergmeisteren for Svalbard (DMF) viser til
ovannemnde sak, datert 20. mai 2021.

DMF er statens sentrale fagmyndigheit ved forvaltning og utnytting av mineralske
ressursar, og skal bidra til størst mogleg samla verdiskaping basert på ein forsvarleg og
berekraftig utvinning og foredling av mineraler. Vi forvaltar lov om erverv og utvinning
av mineralske ressursar (minerallova), og har eit særleg ansvar for at mineralressursar
blir teke omsyn til i saker etter plan- og bygningslova.

Sentrale mål i mineralforvaltninga er å sikre tilgangen til mineralressursane i framtida
og å hindre at viktige førekomstar blir bandlagt av arealbruk som utelukkar framtidig
utnytting.

Om planen
Det er utarbeida forslag til detaljreguleringsplan for Mongstad - Energitunnel og
oppdrettsanlegg på land.

I planforslaget er det avsett areal til næringsbygningar for etablering av
oppdrettsanlegg, osmoseanlegg og biogassanlegg innomhus i austre del av
planområdet, i tillegg til hamn og hamneområde i sjø. Formålet er å legge til rette for
energitunnelar og etablering av landbasert oppdrettsanlegg.

I gjeldande kommunedelplan er planområdet sett av til næring, hamn og sjø.
Planområdet inngår i tre gjeldande: Storhamn Mongstad (vedtatt 2012),
reguleringsplan for deler av Mongstad industriområde (vedtatt 2010) og
reguleringsplan for Statoil Mongstad (vedtatt 2014).

Fråsegn frå DMF
DMF ga fråsegn til varsel om oppstart av planen datert 01.02.2021. I fråsegna
framheva DMF at planområdet rører ved ein pukkførekomst, Kvernhusviki, som er
vurdert til å ha lokal betydning i Noregsgeologiske undersøking (NGU) sin grus- og

POST- OG BESØKSADRESSE
Ladebekken 50
7066 Trondheim

TELEFON + 47 73 90 46 00

E-POST post@dirmin.no

WEB www.dirmin.no

GIRO 7694.05.05883

SWIFT DNBANOKK

IBAN NO5376940505883
ORG.NR. NO 974 760 282

SVALBARDKONTOR

TELEFON +47 79 02 12 92



 

 

 

2 

pukkdatabase1. Videre oppmoda vi om at plandokumenta skulla gjere greie for videre 
bruk av område der det tidlegare har vorte teke ut massar, kva massar som takast ut 
av området skal nyttast til og at NGU sin grus- og pukkdatabase blir lagt til grunn i 
konsekvensutgreiinga for vurdering av mineralressurser i området.  
 
DMF registrer at fråsegn til varsel om oppstart er tatt til følgje i planforslaget. DMF kan 
sjå at mineralske ressursar inngår i vurderinga i konsekvensutgreiinga og at NGUs 
ressursdatabase er lagt til grunn for vurderinga. Vi ser og at krav om 
massehåndteringsplan for nye tiltak i føresegnene til planen kan bidra til at eigna 
ressursar vert utnytta. DMF har dermed ikkje fleire merknadar til høyring og offentleg 
ettersyn av reguleringsplan for Grøn omstilling av Mongstad. 
 
 
For nærmare informasjon om minerallova med tilhøyrande forskrifter, sjå heimesida 
vår på www.dirmin.no. Her finn du og vår digitale kartløysning, som er eit nyttig 
verktøy for oppdatert informasjon om mineraluttak, bergrettar m.m., supplert med 
relevante kartdata frå andre etatar. 
 
 
 
Med helsing 
 
 
Dragana Beric Skjøstad Øyvind Wormdal Selboe 
seksjonsleiar rådgjevar 

 
 
Dokumentet er elektronisk signert og har difor ikkje handskrivne signaturar. 

1 Pukkførekomst Kvernhusviki, Grus – og pukkdatabasen (NGU): 
https://aps.ngu.no/pls/oradb/grus_GP_Del_fakta_KS.fkom_besk?p_objid=106893  

